
ТИЖОРАТ БАНКИНИНГ 
КОМПЛАЕНС НАЗОРАТИ, 

УНИНГ МОҲИЯТИ ВА 
АҲАМИЯТИ

Юнусов Бахтиёр Шавкатович
Мустақил тадқиқотчи

Аннотация: Ушбу мақолада коррупцияга қарши курашиш йўлида мамлакатимиз қонунчилигида бўлаётган ўзга-
ришлар, унга қарши курашишда масъул давлат органлари батафсил ёритилган. Шунингдек, коррупцияга қарши 
курашишдаги комплаенс назорати борасида сўз боради.

Калит сўзлар: молиявий асос, молиявий ресурс, капитал, давлат органи, Марказий банк.
Abstract: This article describes in detail the changes in the legislation of our country in order to fight against corruption, 
and the state bodies responsible for fighting against it. It also talks about compliance control in the fight against corruption.

Key words: financial base, financial resource, capital, state body, Central Bank.
Аннотация: В данной статье подробно описаны изменения в законодательстве нашей страны в целях борьбы с 
коррупцией, а также государственные органы, ответственные за борьбу с ней. Также говорится о комплаенс-кон-
троле в борьбе с коррупцией.

Ключевые слова: финансовая база, финансовый ресурс, капитал, государственный орган, Центральный банк.

Ўзбекистоннинг янгиланган сиёсати жамиятда адолат ва қонун устуворлигини олий даражага 
кўтариш, замонавий самарали давлат бошқарувини жорий этиш, давлат ҳизматчиларида коррупциявий 
ҳолатларнинг барча кўринишларига қатъий чидамсизлик руҳиятини шакллантириш, халқ манфаатла-
рини сўзсиз таъминлаш каби юксак ғояларга таянмоқда. Аввало, ушбу ислоҳотларнинг туб замирида 
Президент Ш.М.Мирзиёев томонидан илгари сурилган устувор ғоя “Халқ давлат органларига эмас, балки 
давлат органлари халққа хизмат қилиши керак” асосий тамойилга мувофиқ барча имкониятлар халқимиз 
манфаатлари йўлида сафарбар этилиши устувор вазифа этиб белгиланмоқда.

Бу ўринда ислоҳотларнинг чинакам натижадорлигига эришиш мақсадида давлат ва жамиятнинг ҳар 
бир соҳасида коррупцияга қарши курашиш самарадорлигини изчил таъминлаб бориш алоҳида аҳамият 
касб этади

Коррупцияга қарши комплаенс назорати – давлат ва хўжалик бошқаруви органлари, хўжалик юри-
тувчи субъектлар фаолиятини коррупцияга қарши курашиш соҳасидаги халқаро стандартлар, қонун ва 
бошқа меъёрий ҳуқуқий ҳужжатларга мувофиқ ташкил этувчи, коррупция хавф-хатарлари, манфаатлар 
тўқнашувини ўз вақтида аниқлаш ва чек қўйиш, қонун бузилиши ва коррупцияга оид ҳуқуқбузарликлар 
ҳақида хабар беришни ўзида мужассам этган профилактик тизимдир.

Ўзбекистон Республикаси Ўзбекистон Республикасининг Коррупцияга қарши курашиш тўғрисида 
Қонуни (03.01.2017 йилдаги, ЎРҚ-419-сон) қабул қилинган. Ушбу Қонуннинг мақсади коррупцияга қарши 
курашиш соҳасидаги муносабатларни тартибга солишдан иборат. 

Шу билан бирга Қонунда Коррупцияга қарши курашиш бўйича фаолиятни амалга оширувчи давлат 
органлари белгиланган. Коррупцияга қарши курашиш бўйича фаолиятни бевосита амалга оширувчи 
давлат органлари қуйидагилардан иборат:

■ Ўзбекистон Республикаси Коррупцияга қарши курашиш агентлиги;

■ Ўзбекистон Республикаси Бош прокуратураси;

■ Ўзбекистон Республикаси Давлат хавфсизлик хизмати;

■ Ўзбекистон Республикаси Ички ишлар вазирлиги;

■ Ўзбекистон Республикаси Адлия вазирлиги;

■ Ўзбекистон Республикаси Бош прокуратураси ҳузуридаги Иқтисодий жиноятларга қарши курашиш 
департаменти.

Коррупцияга қарши курашиш бўйича фаолиятни қонунчиликка мувофиқ бошқа давлат органлари 
ҳам амалга оширади.

Юқоридаги келтирилган маълумотларидан кўришимиз мумкинки, республикамизда ваколатли 
органлар сифатида бир қатор ташкилотлар тўғрисида маълумот келтирилган. Ҳар бир орган фаолияти 
йўналиши доирасида ўз вазифаларини тўлақонли бажариши бевосита жиноий фаолияти билан боғлиқ 
бўлган воқеа ва ҳодисаларнинг олдини олишга хизмат қилади.

1-расм: Ўзбекистон Республикасининг ваколатли органлари

Президентимизнинг 2020 йил 29 июнда қабул қилинган “Ўзбекистон Республикасида коррупцияга 
қарши курашиш тизимини такомиллаштириш бўйича қўшимча чора-тадбирлар тўғрисида”ги Фармони 
коррупцияга оид хавф-хатарларни баҳолаш тизимини такомиллаштириш ҳамда давлат хизматига 
ҳалоллик стандартларини жорий этиш бўйича амалга оширилаётган ислоҳотларда улкан қадам бўлди. 

Фармон ижроси доирасида вазирлик ва идораларда коррупциянинг хар қандай кўринишига чек 
қўйиш бўйича тизимли ишлар амалга оширилмоқда. 

Хусусан, давлат раҳбарининг топшириғига асосан Ҳисоб палатаси, Коррупцияга қарши курашиш 
агентлиги, ҳуқуқни муҳофаза қилиш органлари ва бошқа манфаатдор идоралар билан биргаликда 
вазирлик ва идораларда “яширин иқтисодиёт ва коррупцияга қарши мувофиқлик тизими”ни изчил жорий 
этмоқда. 

Топшириққа асосан 26 та вазирлик ва идораларда, шу жумладан Марказий банк, ҳамда давлат улу-
шига эга тижорат банкларида Яширин иқтисодиёт ва коррупцияга қарши курашиш ҳамда унинг олдини 
олиш юзасидан 7 та йўналишда ўртача 40 тадан ортиқ аниқ тадбирларни ўз ичига олган кенг қамровли 
“Йўл хариталари” ишлаб чиқилиб, ушбу вазирлик ва идораларда “коррупцияга қарши мувофиқлик” тизи-
мини жорий этилиши кўзда тутилган.

Ўзбекистон Республикаси Марказий банки бошқарувининг 2023 йил 8 июлдаги 21/7-сонли қарори 
билан тасдиқланган “Ўзбекистон Республикаси Марказий банкининг Комплаенс-назорат ва ички аудит 
департаменти тўғрисида”ги Низоми (янги таҳрир)га мувофиқ, департамент таркибида алоҳида Компла-
енс-назорат бошқармаси ташкил этилди. 

Департаментнинг комплаенс-назорат бўйича вазифалари: Марказий банкда коррупцияга қарши 
кураш тизимини жорий этиш ва ривожлантириш, коррупциявий ҳолатларни келтириб чиқарувчи сабаб, 
шарт-шароитларини бартараф этиш ва коррупциявий хатти-ҳаракатларнинг олдини олиш, ходимлар-
нинг коррупцияга нисбатан муросасиз муносабатини шакллантириш, коррупцияга қарши профилактик 
чора-тадбирларни ташкил этиш, коррупцияга қарши курашиш соҳасидаги ҳужжатлар ижросини таъмин-
лашни амалга оширади, манфаатлар тўқнашувини аниқлайди, таҳлил қилади ҳамда олдини олиш чора-
ларини кўради, коррупцияга қарши курашиш бўйича фаолиятни амалга оширувчи ҳамда унда иштирок 
этувчи бошқа давлат органлари ва ташкилотлари билан ҳамкорликни амалга оширади.

Департаментнинг комплаенс-назорат бўйича функциялари:

● коррупцияга қарши курашиш бўйича давлат дастурларида Марказий банкка юклатилган вази-
фалар ижроси назоратини амалга оширади, Марказий банкнинг коррупцияга қарши курашиш 

бўйича ички идоравий ҳужжатлари лойиҳаларини, коррупцияга қарши курашиш бўйича чора- 
тадбирларини, фаолиятни янада самарали ташкил этиш ва такомиллаштиришга қаратилган 
таклифларни ишлаб чиқади;

● коррупциявий ҳолатларни ва хавф-хатарларни аниқлаш мақсадида сўровлар ўтказади, корруп-
циявий хавф-хатарларни баҳолайди, уларни камайтириш юзасидан чора-тадбирлар режаларини 
ишлаб чиқади ва коррупциявий хавф-хатари юқори бўлган лавозимлар рўйхатини шаклланти-
ради;

● коррупциявий хавф-хатарлар ва хуқуқбузарликлар ҳақида келиб тушадиган мурожаатларни, кор-
рупция фактлари юзасидан ўтказилган хизмат текширувлари натижаларини таҳлил қилади ва 
мурожаатларни белгиланган тартибда кўриб чиқилишини таъминлайди;

● Марказий банкнинг расмий веб-сайтидаги “Коррупцияга қарши курашиш” бўлимига жойлашти-
рилган маълумотларни янгиланиб борилишини таъминлайди;

● коррупцияга қарши курашиш тизимининг ISO37001:2016 коррупцияга қарши халқаро стандарти 
талабларига мослигини таъминлаш чораларини кўради, ходимлар учун коррупцияни олдини 
олиш бўйича ўқув материалларини ишлаб чиқади ва режага мувофиқ тренингларнинг ўтказили-
шини ташкил этади; 

● Марказий банкнинг коррупцияга қарши курашиш соҳасидаги фаолияти самарадорлигини мони-
торинг қилувчи “E-Anticor.uz” электрон платформасига маълумотларни киритиб боради;

● ходимлар томонидан коррупцияга қарши курашиш соҳасидаги Ўзбекистон Республикасининг 
қонунчилигига ва Марказий банкнинг коррупцияни олдини олиш ва унга қарши курашиш бўйича 
ички ҳужжатларига риоя қилинишини мониторинг ва назорат қилади.

Банкларда коррупцияга қарши комплаенс назорати – банк фаолиятини коррупцияга қарши курашиш 
соҳасидаги халқаро стандартлар, қонун ва бошқа меъёрий ҳуқуқий ҳужжатларга мувофиқ ташкил этувчи, 
коррупция хавф-хатарлари, манфаатлар тўқнашувини ўз вақтида аниқлаш ва чек қўйиш, қонун бузилиши 
ва коррупцияга оид ҳуқуқбузарликлар ҳақида хабар беришни ўзида мужассам этган чора- тадбирлар 
йиғиндисидир.

Комплаенс-назорат тизимининг халқаро принциплари сифатида қуйидагиларга аҳамият қаратилади:

■ Шахсий намуна (tone at the тор) – раҳбарият томонидан коррупцияга қарши курашиш соҳасидаги 
ташаббусларни қўллаб-қувватлаш, рағбатлантириш ва бунда жамоага шахсан намуна бўлиш;

■ Коррупцияга нисбатан муросасизлик (zero tolerance tо corruption) – ходимларда коррупцияга 
нисбатан “О” (ноль) даражадаги муросасизлик маданиятини шакллантириш;

■ Очиқлик ва шаффофлик (openness and transparency) – фаолиятда очиқлик ва шаффофликни 
таъминлаш;

■ Хабар бериш сиёсати (internal/external whistleblowing policy) – қонун бузилиши, манфаатлар 
тўқнашуви ва коррупцияга оид хуқуқбузарликлар ҳақида хабар бериш тартиби;

■ Комплаенс дастури (compliance program) – коррупцияга қарши курашиш сиёсатини қамраб олувчи 
жараёнлар;

■ Комплаенс ходим (compliance officer) – ташкилотда коррупцияга қарши курашиш фаолиятини 
самарали юритиш учун жавобгар шахс;

■ Коррупциявий хавф-хатарларни баҳолаш (compliance risk assessment) – фаолиятни турли кор-
рупциявий хавф-хатарлардан ҳимоя қилиш ва уларни баҳолаб борилишини мониторинг қилиш;

■ Самарадорлик ва малака ошириш (competence and training) – ходимларни коррупцияга қарши 
маданияти ва билимини мунтазам ошириб бориш мақсадида ўқитиш;

■ Тизимли таҳлил (monitoring) – коррупцияга қарши “комплаенс-назорат” хизматининг самарали 
фаолият юритиб боришини мунтазам равишда баҳолаб, мониторинг қилиш;

■ Контрагент (due diligence) – учинчи томон шахсларнинг ишончлилигини баҳолаш.

Барча давлат ва хўжалик бошқаруви органлари, давлат корхоналари ва устав капиталида давлат 
улуши бўлган корхоналар, шу жумладан банкларда коррупцияга қарши ички идоравий назорат тизимла-
рини босқичма-босқич жорий этиш, тизим сифатида илғор хорижий тажриба даражасида ташкил этиш 

махсус ваколатли давлат органи бўлган Коррупцияга қарши курашиш агентлиги томонидан амалга оши-
рилмоқда.

Х УЛ О С А
Юқоридагилардан хулоса қилиш мумкинки, давлат ва хусусий сектор фаолиятида коррупцияга қарши 

курашиш “комплаенс назорат” тизимини жорий этишнинг қатор самарали омилларга хизмат қилади.
Жумладан, мазкур тизим коррупция хавф-хатарларини ўз вақтида аниқлаш ва чек қўйиш, уларнинг 

оқибатларини, уларга имкон берувчи сабаблар ва шарт-шароитларни бартараф этиш ҳамда уларни 
минимум даражага туширишга хизмат қилади.

Давлат органлари ва ташкилотларнинг ҳисобдорлиги ва фаолиятининг шаффофлигини ошириш, 
ходимлар томонидан касбий одоб-ахлоқ қоидаларига қатъий риоя этиш ва хизмат вазифаларини бажа-
ришда манфаатлар тўқнашуви ҳақида хабар бериш ва уларни ҳал қилиш масалаларини тартибга солиш, 
коррупцияга қарши курашиш соҳасида умум эътироф этилган халқаро стандартлар ва чет эл ижобий 
тажрибасини жорий этиш ва бошқа устувор натижалар ҳисобланади.

